
O pisimsim to kongko o lotong ato malitengay

Itiya ho, ira koya halipatadoay a malitengay. To cecay a romi’ad,
mifaliw ko mira to semot i omaomahan, toya mamaherek ko tayal no mira 1,
satepotepo sa ko ’orad, saka, comikay ko mira talakaeno no kilang a
mikilidong. ’A’esing sa cira toya pitatala to nikasa’sa’ no ’orad, itiya ira ko
cecay a lotong miraod a mipacaedong to miranan to riko’. Keriden noya
lotong ko mira talalotok 1 loma’ nira. Patahekaen noya lotong koya
malitengay to kakaenen a mihamham. Ya kakomaen no mira i, matengil nira
ko pikakoec no wina noya lotong, saka pakaenen nira koya wina no lotong
to sapaiyo, itiya maadah ko adada no wina noya lotong. Hemek sa koya
lotong, saka patelong han nira koya malitengay to sikawasay a hatapes. O
nini a hatapes i, fitay han ko cecay a felac i, sedasedak sanay ko felac a
mahadak, tomes han nira ko hatapes, nanoya cowa to kacango’ot to felac
kona malitengay.

Ano cowa patadoen noya lotong koya malitengay 1, wa mamanga’ay ko
adada no ina nira saw? ano cowa patadoen noya malitengay koya ina no

lotong 1, wa aira koya hatapes to hasakanga’ayaw no ’orip no mira saw? “ O

nga’ayay

ko faloco’ ato halipatadoay kona lotong ato malitengay, mansa
ma:lemed ko ’orip no mira a tatosa, ”’ sanay ko pipaini nona kongko.

Tadamisalamit i1 faloco’ no >’Amis ko sopoc nona *“ O lotong ato
malitengay ” a kongko. I niyaro’, ano ma’araw no kapah ko mi’orongay to
kasoy a malitengay i, cowa ka eca tangsol a mipatado mi’orong; ano sitama’
ko mi’adopay, maminokay to, ya sa’ayaway a malitemoh a malitengay 1
fatad no lalan 1, cowa ka eca a pafatisen nira koya malitengay to fongoh no
tama’, makapahay ato halipalada’ ko faloco’nona pinangan, cowa pisaeli
to ’aca. Mapahapinang no nga’ayay a faloco’ ko mapatadotadoay,
maainiiniay a pinangan no niyaro’, o salipahakay ato malemeday ko

hatiniay a ’orip.

